
“Dərələyəzin Aşıq Ələsgəri” – Aşıq Cəlil
XIX əsrin sonu – XX əsrin əvvəllərində Qərbi Azərbaycanın 

Dərələyəz mahalının Sallı kəndində yaşayan aşıq və şairlərin başında 
Aşıq Cəlil durur. Aşıq Ələsgər Göyçənin ən ünlü  aşığı olduğu kimi, Cəlil 
də Dərələyəzdə ustad aşıq sayılıb. Aşıq Cəlil Sallı kəndinin sənətkarları 
arasında həm də məşhur bəstəçi aşıq olub.  Hələ uşaq vaxtlarından 
Aşıq Cəlil saza-sözə könül verib. Aşıq Cəlil gözünü açıb Dəllək Xələfi, 
Aşıq Əsədi, digər aşıq və şairləri görüb.

Toy-düyündən savayı, Sal-
lı kəndində şeir məclisləri də 
keçirərmişlər. Buraya Göyçədən, 
Cığın dərəsindən (Vedi rayonu-
nun ərazisi), Zəngəzurdan, Nax-
çıvandan, İrandan aşıq və şairlər 
gələrmiş. Bu şeir məclislərində 
şeirdən, sənətdən söhbət edər, 
deyişərmişlər. Belə məclislərdə 
bir bağlama növü də məşhur 
imiş. Bağlamanın bu növündə 
bir əşyanın, ya da heyvanın və  
s. nişanələri sadalanır. Bu, bir 
növ tapmacanı da xatırladır. Özü 
də bağlama bir adama deyil, bü-
tün məclisə deyilir. Hər kim üç 
kərə belə şeirləri açsa, o, həmin 
məclisin ustadı hesab olunarmış. 
O da adnan söylənərmiş ki,  filan 
məclisin ustadı filankəs olub. 

Cəlilin atası Mehralı kişi də 
saz-söz həvəskarı imiş və o da 
şeir məclislərinə gedər, hərdənbir 
balaca Cəlili də özü ilə aparar-
mış. Cəlil aşıqlara fikir verər, 
bir-birindən gözəl deyimləri, 
söyləmələri sinədəftər edərmiş. 
Günlərin bir günü şeir məclislərinin 
birində İrandan gəlmiş Aşıq Abbas 
gözəlləmə üstündə bir şeir oxuyur. 
Cəlil onun cavabını birinci tapır. 
Aşıq Abbasın 16 yaşlı Cəlildən 
xoşu gəlir, sonra Cəlili bir-iki ağız 
oxutdurur, çalğısına qulaq asır.

– Hə, – deyir, mən oğlanı 
şəyirdliyə götürərdim.

Mehralı kişi əvvəl razı olmur:
– Ustad, bir çətən külfətim var, 

təzə-təzə əlimdən tutur. 
Mehralı kişi sonra  kənd ağsaq-

qallarının təvəqqesini yerə salmır. 
Aşıq Abbas Cəlili özü ilə barabər 
İrana aparır. Ona ancaq yay ay-
larında ayyarımlığa Mehralı kişiyə 
kömək eləməyə izn verir. Qalan 
vaxtlar Aşıq Abbasla gəzir. Dörd 
il keçir, beş deyəndə Aşıq Abbas 
böyük bir məclis düzəldir, şəyirdini 
axırıncı dəfə imtahana çəkir, ona 
bir saz da bağışlayıb, get, – deyir, 

verdiyim çörək sənə halal olsun.
Elə o vaxtdan Aşıq Cəlilin adı 

qonşu mahallara yayılır. Hamı Aşıq 
Cəlili öz şənliyinə aparmağa çalı-
şarmış. Aşıq Cəlilin bu məşhurluğu 
Aşıq Ələsgərə də çatır. Üstündən 
bir il keşməmiş eşidir ki, Aşıq 
Cəlili Göyçəyə toya gətiriblər. 
Aşıq Ələsgər atlanıb həmin kəndə 
yola düşür, kəndə çatana kimi 
Cəlil toyu qurtarıb Sallıya qayıdır. 
Axşam yatıb səhərisi Naxçıvana 
toya gedir. Aşıq Ələsgər də o yan-
dan fikirləşir ki, yox, belə olmaz. 
Çəlillə deyişməliyəm. O fikirlə də 
Dərələyəzə çapar göndərib Cəlili 
evinə qonaq çağırır.

Qonaq çağırmaq isə aşıqlar-
da, əslində, deyişməyə çağırılmaq 
demək imiş. Çapar sözünü deyib 

qayıdır. Aşıq Cəlil kəndə qayıdan-
da məsələdən halı olub Göyçəyə 
hazırlaşır. Kənd camaatı onu bu-
raxmaq istəmir ki, gedib el içində 
xar olub qayıdacaq. Aşıq Cəlil fikir 
verməyib atlanır. Ağkilsəyə çatıb 
Ələsgərin evini soruşur. Evi nişan 
verirlər. Yaxınlaşıb görür ki, bir kişi 
həyətdə araba taqqıldadır.

– Ay əmi,– deyir, – Ələsgərin 
evi budurmu?  

– Budur, neynirsən Ələsgəri?
– Cəlil qayıdır ki:
– Məni qonaq çağırıb.
Ələsgər görür ki, bu, Cəlildi, 

amma onun belə cavan olduğunu 

bilmirmiş.
Ələsgər Cəlillə səmimi görüşüb 

onu evə dəvət edir. Axşam məclis 
qurulur. Ələsgər meydanı Cəlilə 
verir. O, sazını “Məclis divanisi” 
havasına kökləyir. Sonra “Osman-
lı divanisi” çalır. “Ustadnamə”nin 
axırıncı gülünü vuranda Ələsgər 

görür ki, Cəlil kamil aşıqdı. Onun 
çalğısı, oturuşu, duruşu Ələsgərə 
çox xoş gəlir.

Cəlil sonra qoşduğu təzə ha-
vacatını çalır. Hava Ələsgərə tanış 
gəlmir. Soruşur ki, oğul, bu nə ha-
vadı çalırsan? Aşıq Cəlil qayıdır ki, 
dədə, bunu özüm qoşmuşam. Bur-
da Ələsgər yaxına gəlir:

– Oğul, – deyir, bu hava innən 
belə sənin adınnan qaldı: “Cəlili”.

Bu hava hazırda Əmrah 
Gülməmmədovun ifasında radi-
onun səs xəzinəsində saxlanılan 
“Cəlili” havasıdır (əsl adı “Orta 
Cəlili”dir). Sonralar Cəlil “Baş 
Cəlili” və “Ayaq Cəlili” havaları-
nı da yaradır. Elə o görüşdən də 
Ələsgərlə Cəlilin dostluğu başlayır, 
ta ölən günəcən davam edir.

Aşıq Cəlilin nəvəsi Aşıq Mirzalı-
nın dediyinə görə, babası Cəlilin 12 
saz havası olub. Aşıq Mirzalı yed-
disinin adını bilir: “Baş Cəlili”, “Orta 
Cəlili”, “Ayaq Cəlili”, “Qəhrəmanı”, 
“Dərələyəz gəraylısı”, “Qaytarma” 
və “Badamı”... 

Vedibasardan olan, Bərdənin 
Kətəlparaq kəndində yaşayan Aşıq 
Əşrəf Rzayevdən çox illər əvvəl 
aldığım məlumat da maraq doğu-
rur. Onun dediyinə görə, “Sallama 
gəraylı”, “Şahsevəni” (Aşağı kökdə 
“Yurd yeri”) qəmli havası, “İrəvan 
çuxuru”, “Heydəri” (“Kərəmi ilə 
“Ruhani”nin tərsi kimi) və “Göyçə 

gülü” havaları da Aşıq Cəlilindi.
Aşıq Əşrəf belə də dedi: “Aşıq 

Cəlil “Gəraylı” oxuyanda dam-
dan torpaq tökülərmiş, Cəlil oxu-
yan məclisin kənarına hamilə 
qadınları buraxmazmışlar”. Aşıq 
Əşrəfin bildirdiyinə görə, Aşıq Cəlil 
“Gəraylı”, “İran gəraylısı” və öz 
yaratdığı “Sallama gəraylı” hava-
larının hər birini başqa səslə oxu-
yarmış, kənardan eşidənlər elə bi-
liirmiş ki, bu havaları ayrı-ayrı aşıq 
oxuyur. 

Neçə illər əvvəl Naxçıva-
nın Kültəpə və Məmmədrzabəy 
Dizəsi kəndlərində görüşdüyüm 
ixtiyar kişilər də Aşıq Cəlil vəfat 
edəndə yaşlı adam olduğunu 
bildiriblər. Aşıq Cəlilin doğum tarixi 
bilinsə də, ölüm tarixi dəqiq deyil. 
Beləliklə, 1868-ci ildə Dərələyəzin 
Sallı kəndində doğulan Aşıq 
Cəlil Babək rayonunun Kültəpə 
kəndində 1920-1930-cu illərdə 
vəfat edib.

Onu da deyək ki, Aşıq Cəlilin 
oğlu Bəhmən də aşıqlıq edib, 
Naxçıvanda sayılan aşıqlardan 
olub. Aşıq Bəhmən II Dünya 
müharibəsindən qayıtmayıb. Aşıq 
Cəlil Naxçıvanın Kültəpə kəndində 
vəfat edib, qonşu Məmmədrzabəy 
Dizəsi kəndinin qəbiristanlığında 
dəfn olunub. Niyə Məmmədrzabəy 
Dizəsi qəbristanlığında, ona görə 
ki, Kültəpədə azərbaycanlıların 
qəbiristanlığı olmayıb, kənddə 
ermənilər də yaşadığından 
ermənilərin, nənəm demiş, ga-
vursanlığı olub, bu kənddə vəfat 
edənləri də Məmmədrzabəy 
Dizəsi kəndinin qəbiristanlığında 
dəfn edirmişlər. 

Xatırladaq ki, 2018-ci il dekab-
rın 26-da Azərbaycan Milli Elmlər 
Akademiyasının Folklor İnstitu-
tu, Azərbaycan Aşıqlar Birliyi və 
“Dərələyəz” vətənpərvərliyin təbliği 
ictimai birliyinin təşkilatçılığı ilə 
Aşıq Cəlilin anadan olmasının 150 
illiyinə həsr edilmiş “Dərələyəzli 
ustad Aşıq Cəlil” mövzusunda el-
mi-praktik konfrans keçirilib, bu 
haqda KİV-də geniş materiallar 
verilib.

Qulu KƏNGƏRLİ,  
tədqiqatçı jurnalist

Balkanlardan Yaxın Şərqə, oradan isə Kiçik Asiya və İran yaylası 
ərazisinə yayılmış ermənilərin məqsədli şəkildə Qafqaza gətirilib 
türk-müsəlman əhalinin əzəli torpaqlarında yerləşdirilməsi, bu 

ərazidə davamlı soyqırımı və deportasiyalar yolu ilə onlara dövlət 
yaradılması gəlmə hay-qriqorianların xarakterində haqsızlıq, zorakılıq 
və cəzasızlıq kompleksi formalaşdırmışdır. Azərbaycan xalqına qarşı 
törətdikləri cinayətlərə görə cəza almayacaqlarına əminlikləri onları 
yeni-yeni tarixi cinayətlərə sürükləmişdir.

Bu deportasiya və soyqırımla-
rını, təcavüz və işğalları müxtəlif 
millətlərin tarixçiləri, siyasətçiləri, 
tanınmış ziyalıları zaman-zaman 
pisləsə də, onun qarşısı heç vaxt 
alınmamış və ya mümkün olma-
mışdır. 

Bir xalqa qarşı 2 əsrdən artıq 
müddətdə, həm də eyni ssenari, 
eyni metod və üsullarla belə anti-
insani mübarizə aparılması tarixdə 
çox az baş vermiş milli ədalətsizlik 
və təcavüz nümunəsidir. Ən 
dözülməzi də odur ki, onillər, 
yüzillər keçsə də, bu tarixi 
cinayətlərə uzun müddət siyasi və 
hüquqi qiymət verilməmişdir. 

Qərbi azərbaycanlıların qaç-
qınlıq tarixi 1801-ci ildən – çar Ru-
siyasının Şərqi Gürcüstanı işğal 
etməsindən başlanır. Həmin vaxt 
rus qoşunları Qərbi Azərbaycanın 
Loru-Pəmbək və Şəmşəddil 
bölgələrinə hücum etmiş və bu 
bölgələrin türk əhalisinə qanlı di-
van tutmuşdur. 1801-ci il iyulun 
13-də erməniəsilli çar general-ma-
yoru Lazerev Qafqaz qoşunlarının 

komandanı Knorrinqə göndərdiyi 
raportunda Pəmbək əyalətinin 
14 kəndindən 5–6 min nəfər türk 
əhalinin bölgəni tərk edərək İrəvan 
xanlığı ərazisinə sığındığını xəbər 
verirdi. 

O vaxtdan bu yana imperialist 
dairələrin himayəsi və vətənsiz 
ermənilərin səfərbər edilməsi ilə 
qədim Azərbaycan torpaqlarından 
türk-müsəlman əhalinin deporta-
siyası və soyqırımı davam etmiş, 
soydaşlarımızın min illər boyu 
yaşadıqları Qərbi Azərbaycan tor-
paqlarında Ermənistan adlı oyun-
caq dövlət yaradılmışdır. 

Bu tarixi cinayətlərə qarşı tam 
səfərbər oluna, onlara siyasi və hü-
quqi qiymət verə bilməməyimizin 
subyektiv səbəbləri ilə yanaşı, 
bir zəruri obyektiv səbəbi də ol-
muşdur. Bu, Azərbaycanın həmin 
dövrdə dövlət müstəqilliyini 
itirməsi, öz haqlarına sahib çıxa 
bilməməsi nəticəsində mümkün 
olmuşdur. 

Doğrudur, 1918–1920-ci illərdə 
Azərbaycan Xalq Cümhuriyyəti 

dövründə ermənilərin Cənubi Qaf-
qazda xalqımıza qarşı törətdiyi 
soyqırımlarını araşdırmaq 
məqsədilə Fövqəladə İstintaq 
Komissiyası yaradılmış və qısa 
müddətdə xeyli iş görmüşdür. 
Lakin bütün bu məsələləri siya-

si və hüquqi qiymət müstəvisinə 
çıxarmağa Azərbaycan Xalq 
Cümhuriyyətinin, sadəcə, ömrü 
çatmamış və görülən işlər yarım-
çıq qalmışdır.

Lakin bəzən tarixin yarım-
çıq qoyduğu işləri şəxsiyyətlər 
başa çatdırır. Bir çox taleyüklü 
məsələlər kimi, azərbaycanlıların 
deportasiyasına və soyqırımı-
na tarixi-siyasi qiymət verilməsi 
məsələsinin də altından iyirminci 
yüzildə Azərbaycanının ən böyük 

tarixi şəxsiyyəti olan Prezident 
Heydər Əliyev imza atmışdır. 

Müstəqil Azərbaycan dövlətinin 
memarı və qurucusunun 18 dekabr 
1997-ci ildə imzaladığı “1948–
1953-cü illərdə azərbaycanlıların 
Ermənistan SSR ərazisindəki ta-
rixi-etnik torpaqlarından kütləvi 
surətdə deportasiyası haqqında” 
və 26 mart 1998-ci ildə imzaladığı 
“Azərbaycanlıların soyqırımı haq-
qında” tarixi fərmanları ilə ulu öndər 
Heydər Əliyev azərbaycanlıların 
deportasiyasına və soyqırımına 
tarixi-siyasi qiymətin müəllifi ol-
muşdur.

Həmin fərmanlar müvafiq 
məsələlərin öyrənilməsi üçün 
Azərbaycan elmi-ictimai fikrinə 
güclü təkan vermişdir. Məsələnin 
müxtəlif aspektləri ilə bağlı da-
vamlı, silsilə araşdırmalar aparıl-
mış, məqalə və kitablar yazılaraq, 
filmlər çəkilərək, disklər hazırlana-
raq müxtəlif dillərdə yayılmışdır. Bu 
gün Azərbaycanın elmi fikri qarşı-
sında duran mühüm məsələlərdən 
biri və birincisi, həmişə olduğu 
kimi, yenə də erməni tarixi saxta-
laşdırmalarının cavablandırılması 
və ifşa edilməsidir. 

Bu parazit xarakterli toplum 5 
əsrdir ki, kilsələrin küncünə çəkilib, 
özlərinə saxta tarix yazır, yenə 

gözləri doymur, bu tarixə hər dəfə 
yeni əlavələr edir, xəyali ərazilərini 
dünyanın dörd tərəfinə doğru hey 
uzadır, qədimliklərini dünyanın 
yaranışına qədər aparıb çıxarır. 
Artıq saxta tarix yaratmaq erməni 
xəstəliyinin simptomlarından birinə 
çevrilmişdir. İş o yerə gəlib çatmış-
dır ki, təkcə tarixçilər yox, az qala, 
bütün xalq saxta tarixin diqtəsi ilə 
yatıb-durur. Hətta erməni dilinin və 
xalqının 8-9 min illik tarixi olduğu-
nu iddia edirlər.

Vaxtilə maarifçi-ədəbiyyat-
şünas Firidun bəy Köçərli 
ermənilərin bu sayıqlamaları-
na diqqət çəkərək yazmışdı ki, 
hay tarixçilərinin fikrincə, Nuh 
peyğəmbər gəmidən çıxanda 
əvvəlcə İrəvan şəhərinin yeri onun 
gözünə sataşdı və sevinclə dedi: 
“Yerevume”, yəni ermənicə: görü-
nür. Guya, “Yerevan” şəhər adı-
nın bünövrəsi belə qoyulmuşdur. 
Halbuki, tarixi Azərbaycan qalası 
İrəvan şəhəri 1936-cı ildən Yere-
van adlandırılmağa başlanmışdır.

Bəla burasındadır ki, 
Azərbaycan torpaqlarında 
məskunlaşmış hay-qriqorian top-
lumu özlərinə heç vaxt olmamış 
keçmiş uyduraraq saxta erməni 
tarixi konsepsiyası formalaşdır-
mışlar. Yaxın keçmişdə Qafqazda 
hakim olmuş rus və sovet imperi-
alist ideologiyaları ardıcıl olaraq 
bu saxta konsepsiyanı öz maraq-
larına uyğun olaraq hilmayə etmiş 
və dünyaya da yaymışdır. Məqsəd 
bu ərazinin, guya, qədimdən xristi-
an torpağı olduğunu iddia etməklə 
onun yerli türk-müsəlman əhalisini 
ermənilərin əli ilə sıxışdırmaq, 
əritmək və yox etmək olmuşdur.

Lakin indi dünya dəyişib, 
azadlığa çıxmış, taleyinə sahib 
olmuş xalqlar tarixlərini təzədən 
araşdırır, qadağan olunmuş, 
gizlədilmiş mənbə və sənədləri 
ortaya qoyur. Azərbaycan xalqı 
da ermənilərin bütün yalanları-
nı üzə çıxarır. Məlum olur ki, bu 
başabəla, oğruxislət və haramxor 
toplum nəinki azərbaycanlıların ta-
rixini, mədəniyyətini, ədəbiyyatını, 
musiqisini, mətbəxini, adət-
ənənəsini, folklorunu, abidələrini, 
toponimlərini, hətta adını belə 
mənimsəmişdir. 

Daxildə özlərinə hay, dillərinə 
hay dili, əcdadlarına Hayk, atala-
rına Hayrik, vətənlərinə Hayrenik, 
ölkələrinə Hayastan deyən bu 
etnik toplum necə olur ki, dün-
yaya özünü Qərbi Azərbaycanın 
qədim türk-qıpçaq əsilli tayfası 
olmuş ərmənlərin adı ilə “erməni”, 
özünə vətən etdiyi ərazini isə 
həmin tayfanın məskunlaşdığı 
Ərməniyyənin adı ilə “Armeniya” 
kimi təqdim edir? Bu saxtakarlıqla 
onlar özlərini Qərbi Azərbaycanın 
yerli əhalisi kimi qələmə verirlər. 
Axı, haylar ərmən, Hayastan isə 
Ərməniyyə deyil!

Əziz ƏLƏKBƏRLİ,   
Qərbi Azərbaycan İcmasının 
sədri, Milli Məclisin deputatı

QƏRBİ AZƏRBAYCAN

Haylar ərmən, Hayastan Ərməniyyə deyil! AMEA-da Qərbi Azərbaycan şöbələri: 
Erməni yalanlarına 
qarşı yeni cəbhə...

Prezident İlham Əliyevin Qərbi Azərbaycana 
qayıdışla bağlı ortaya qoyduğu əzm və iradə, bu 
qayıdışın necə, hansı şəkildə gerçəkləşəcəyi ilə 
bağlı səsləndirdiyi fikirlər bu sahədə böyük işlərin, 
fundamental addımların atılmasına səbəb olub. Bu 
addımlardan biri də AMEA-da Qərbi Azərbaycanla 
bağlı üç şöbənin yaradılmasıdır. Belə ki, AMEA-nın 
Rəyasət Heyətinin qərarı ilə A.A.Bakıxanov adına Tarix 
İnstitutunda Qərbi Azərbaycan tarixi şöbəsi, Folklor 
İnstitutunda Qərbi Azərbaycan folkloru şöbəsi və 
Nəsimi adına Dilçilik İnstitutunda Toponimika şöbəsi 
təşkil olunub. Adlarından da göründüyü kimi, şöbələrin 
yaradılmasında məqsəd Qərbi Azərbaycanın tarixini, 
ədəbiyyatını, toponimlərini ətraflı şəkildə öyrənmək, 
onların təbliğinə nail olmaqdır. 

Qərbi Azərbaycana mənəvi-fiziki qayıdış üçün öncə emi-
tarixi, ədəbi-ruhi qayıdışın təmin olunması mütləqdir. Çün-
ki Qərbi Azərbaycan tarixini ciddi şəkildə tədqiq etmədən, 
onun ədəbi nümunələrinə, hər biri bir tarixdən xəbər verən 
toponimlərinə bələd olmadan, tarixin müxtəif dövrlərində 
bu torpaqlardakı soydaşlarımızın başına gətirilən faciələri 
dərindən öyrənmədən doğma yurda qayıdışa nail olmaq 
mümkün deyil. Elə bu səbəbdən də Prezident İlham Əliyev 
2022-ci ilin 24 dekabr tarixində bu bölgədən olan bir qrup 
ziyalı ilə görüşündə Qərbi Azərbaycana qayıdışla bağ-
lı fəaliyyətin bu torpaqların tarixi üzərində qurulmasının 
gərəkliliyini bildirərək demişdir: “İndi baxın, görün, Cənubi 
Qafqazın digər ölkələrinə – Azərbaycanda, Gürcüstanda, 
bizim şəhərlərimizdə, əksər şəhərlərdə tarixi abidələr, tari-
xi mərkəzlər var. İstər Bakı olsun, Gəncə olsun, Naxçıvan, 
Şəki, Qəbələ, digər bütün şəhərlərdə. Bəs, necə ola bilər ki, 
İrəvanda tarixi mərkəz yoxdur? Qoy, bu sadə suala cavab 
versinlər. Cavab da gün kimi aydındır. Ona görə ki, bu tarixi 
mərkəz Azərbaycan xalqının tarixi irsi idi, hansı ki, onlar da-
ğıdıblar. Şəhərsalma adı altında bütün tarixi binalarımız, o 
cümlədən İrəvan qalası, Sərdar sarayı dağıdılıb. Yəni, bütün 
bunlar göstərilməlidir. Yəni, siyasi və hüquqi tərəfdən baş-
qa, istənilən məsələdə bunun tarixi mahiyyəti də əhəmiyyət 
kəsb edir. Ona görə bizim işimiz bu tarix üzərində qurulma-
lıdır”.

Göründüyü kimi, dövlət başçısı Qərbi Azərbaycan tarixi-
nin tədqiqinə xüsusi önəm verir, ermənilər tərəfindən məhv 
edilən irsimizin araşdırılması və bərpasını, bu barədə dünya 
ictimaiyyətinin ətraflı şəkildə məlumatlandırılmasını zəruri 
hesab edir.

Qərbi Azərbaycanla bağlı şöbələr 
erməni cinayətlərinin ifşasında 

mühüm rol oynayacaq
Qeyd etdiyimiz kimi, AMEA-da Qərbi Azərbaycanla bağlı 

yaradılan şöbələr milli tariximizin tədqiqi və öyrənilməsi ba-
xımından böyük əhəmiyyət kəsb edir. Lakin bu şöbələrin, 
eyni zamanda, ermənilərin Qərbi Azərbaycanda həyata 
keçirdikləri çoxəsrlik cinayətlərin ifşası baxımından da mü-
hüm rol oynayacağı şəksizdir. Məlum şöbələr vasitəsilə 
ermənilərin Qərbi Azərbaycandakı cinayətləri – xalqımıza 
qarşı törədilən qətliamlar, dağıdılan dini-mədəni və tari-
xi abidələr, vandalizm aktları konkret sübutlar və faktlarla 
gündəmə gələcək, beynəlxalq ictimaiyyətə təqdim oluna-
caq. Dünya erməni vəhşiliklərinə Qərbi Azərbaycandakı 
cinayətlərin timsalında yenidən şahid olacaqdır. 

Bu baxımdan AMEA-da Qərbi Azərbaycanla bağlı üç 
şöbənin yaradılmasını erməni yalanlarına və vəhşiliklərinə 
qarşı açılan yeni cəbhə kimi də xarakterizə etmək müm-
kündür. Əminik ki, elm adamlarının, görkəmli ziyalıların 
yer aldığı bu cəbhə erməni faşizminə qarşı mübarizyə öz 
töhfəsini verəcək, Qərbi Azərbaycana qayıdış üçün zəruri 
olan zəminin hazırlanmasında mühüm rol oynayacaq.

Bununla yanaşı, bu cəbhənin effektiv fəaliyyəti üçün onun 
elmi araşdırmalar aparmaqla yanaşı, həm də  ictiamiyyətlə, 
media və vətəndaş cəmiyyəti institutları ilə sıx əlaqələr qur-
masına ciddi ehtiyac var. Bu məsələdə hər bir vətəndaşın, 
qurum və təşkilatın gücündən istifadə edilməli, bütün imkan-
lar maksimum şəkildə, səmərəli formada dəyərləndirilməlidir. 

Qərbi Azərbaycanla bağlı aparılan tədqiqatlar, elmi-tarixi 
həqiqətlər həm daxili, həm də beynəlxalq mediada geniş işıq-
landırılmalı, dünya tarixi həqiqətlərimiz, erməni vəhşilikləri 
haqqında ətraflı məlumatlandırılmalıdır. Bu baxımdan, Qərbi 
Azərbaycanla bağlı şöbələrin ərsəyə gətirəcəyi materialla-
rın xarici dillərə tərcümə edilməsi, çap mediası ilə yanaşı, 
həm də internet resurslarında  geniş şəkildə işqlandırıl-
ması həyati əhəmiyyətə malikdir. Bu məsələdə xaricdəki 
vətəndaşlarımız, diaspor təşkilatlarımız da aktiv rol oyna-
malı, Qərbi Azərbaycan həqiqətlərinin təbliğinə öz töhfələrini 
verməlidir.  Unutmayaq ki, bu mübarizə bizim hər birimizin 
işidir və biz Qarabağ məsələsində olduğu kimi, bu sahədə 
də qalib gəlməyə qadirik.

S.ƏLİYEV

11 yanvar 2023-cü il, çərşənbə 9

Admin
Машинописный текст
S.9.

Admin
Машинописный текст




